







Minamahal na Pasyente o Kahaliling Tagapagpasya,

Salamat sa pagkakatiwala ng inyong pangangalaga sa aming ospital. Ang kalusugan at kaligtasan ng aming mga pasyente ang aming pangunahing priyoridad, at tulad ng nakagawian, makikipagtulungan ang inyong pangkat ng pangangalaga sa inyo at sa inyong pamilya upang matugunan ang inyong mga pangangailangan sa pangangalagang pangkalusugan.

Dahil sa matataas na rate ng COVID-19 sa buong Ontario, maraming tao ang nangangailangan ng pangangalaga sa ospital. Upang matiyak na patuloy kaming makakapagbigay sa inyo at sa iba pang pasyente ng may pinakamataas na kalidad at pinakaligtas na pangangalagang posible, maaaring kailanganing ilipat kayo sa ibang ospital na may mas kaunting mga pasyente at mas mahusay na makakatugon sa inyong mga pangangailangan sa pangangalaga. Nagtutulungan ang mga ospital sa buong Ontario upang matiyak na makakatanggap ang lahat ng pasyente ng pinakamahusay na pangangalagang posible.

Kung kailangan namin kayong ilipat sa ibang ospital, makikipag-usap ang inyong pangkat ng pangangalaga sa inyo at sa inyong pamilya at bibigyan nila kayo ng karagdagang impormasyon.

Ililipat lang kayo sa ibang ospital kung mapagpapasyahan ng inyong doktor at pangkat ng pangangalaga na ligtas itong gawin. Titiyakin nilang mayroon ang bagong pangkat ng pangangalaga ng impormasyong kailangan nila upang masuportahan kayo bago kayo dumating.

Nauunawaan naming maaari itong magdulot sa inyo ng ilang alinlangan o alalahanin. Gagawin namin ang aming makakaya upang masagot ang inyong mga tanong at matiyak na komportable para sa inyo ang paglilipat hangga't maaari, kung kinakailangan.

Taos-puso,

